
KATA ALU -ALUAN    

 

Bismillahirrahmanirrahim   

Assalamualaikum, Salam Sejahtera, Salam 1 USM dan Salam Sehati Sejiwa.    

Alhamdulillah, setinggi-tinggi kesyukuran ke hadrat Allah S.W.T saya panjatkan di atas kejayaan penerbitan 

ketiga ñBerita Kampus Kejuruteraan Sepanjang Tahun 2015ò. Saya yakin bahawa penerbitan makalah yang 

mengumpulkan semua aktiviti dan kejayaan yang dikecapi sepanjang tahun ini dapat memberikan faedah yang 

baik terutamanya menjadi bahan rujukan serta menjadi kenangan mahupun warisan kampus khususnya bagi 

warga Kampus Kejuruteraan. 

Di kesempatan ini, saya ingin merakamkan ucapan terima kasih dan setinggi penghargaan kepada semua warga 

Kampus Kejuruteraan yang telah memberikan kerjasama yang tidak berbelah bagi sepanjang tempoh saya 

memikul tanggungjawab selaku Pengarah Kampus.  

Saya juga mengucapkan kesyukuran di atas pencapaian dan kecemerlangan yang telah ditunjukkan oleh Kampus 

Kejuruteraan yang sentiasa terkehadapan dalam memberikan sumbangan berimpak tinggi seterusnya menjulang 

prestasi universiti. 

Selain itu, tiada kata-kata yang dapat diungkapkan kepada mantan Dekan dan Ketua Jabatan Kampus 

Kejuruteraan melainkan ucapan terima kasih yang menggunung di atas curahan bakti dan keringat sehingga 

berjaya menyerlahkan Kampus Kejuruteraan ketahap yang amat membanggakan sebagai sebuah gedung ilmu 

yang tersohor dalam disiplin kejuruteraan bukan sahaja pada peringkat domestik malah antarabangsa. 

Sehubungan dengan, itu saya berharap agar usaha menjadikan Kampus Kejuruteraan lebih cemerlang pada masa 

hadapan dapat diteruskan dibawah pimpinan Pengarah Kampus yang baharu iaitu Profesor Dr. Ahmad Farhan 

Mohd Sadullah. 

Syabas dan tahniah saya ucapkan kepada Encik Mohd Kamil Ashar selaku Editor dan ahli jawatankuasa 

penerbitan kerana telah berjaya menghasilkan berita Kampus Kejuruteraan Sepanjang Tahun edisi 2015 ini.    

Akhir kata, semoga penerbitan Berita Kampus Kejuruteraan Sepanjang Tahun ini diteruskan dan dijadikan 

sebagai  khazanah kampus seterusnya sebagai rujukan masa kini dan generasi yang akan datang.  

Selamat membaca dan selamat maju jaya kepada semua.   

Saya sayang USM. Kita sayang USM.     

Sekian terima kasih.   

 

Profesor Dr. Zainal Arifin Mohd Ishak   

Pengarah Kampus   

Kampus Kejuruteraan               

Universiti Sains Malaysia 

PAKAR KEJURUTERAAN BANTU PULIH TELAGA  

8 Januari 2015 - Seramai 9 orang ahli akademik, 

penolong jurutera dan pegawai dari Pusat Pengajian 

Kejuruteraan Awam dan seorang dari Pusat 

Pengajian Kejuruteraan Bahan dan Sumber Mineral 

bersama-sama seorang calon doktor falsafah yang 

diketuai oleh pakar dalam bidang rawatan dan 

bekalan air Profesor Dr. Mohd. Nordin Adlan adalah 

antara sukarelawan yang turun padang membantu 

dalam pasca banjir di Kelantan. 

Menurut Dekan Pusat Pengajian Kejuruteraan 

Awam, Profesor Dr. Ahmad Farhan Mohd. Sadullah, 

misi utama pasukan ini ialah untuk bersama-sama 

Institut Penyelidikan Hidraulik Kebangsaan 

(NAHRIM) mencuci telaga (tube wells) tersumbat 

supaya dapat digunakan segera di sekolah-sekolah. 

"Mereka juga perlu membuat tinjauan dan perancangan untuk penyelesaian jangka pendek dan jangka panjang 

dengan mengenal pasti lokasi baharu telaga yang sesuai," kata Ahmad Farhan. 

Menurut seorang lagi pakar dalam bidang kejuruteraan kumbahan, bekalan air dan air buangan di Pusat 

Pengajian Kejuruteraan Awam yang turut serta dalam misi tersebut, Profesor Dr. Hamidi Abdul Aziz, tumpuan 

utama pasukan kerjanya ialah untuk membantu membaik pulih telaga namun dalam waktu terdekat ini fokus 

kami lebih tertumpu untuk mendapatkan bekalan air dengan menggunakan kemudahan yang ada untuk 

membantu sekolah-sekolah yang belum dicuci. 

"Banyak telaga yang tidak berfungsi akibat banjir yang melanda, jadi kami berusaha untuk pulihkannya sebaik 

mungkin terutamanya di kawasan yang pedalaman 

yang kritikal," kata Hamidi. 

Mereka berjaya mendapatkan bekalan air untuk 

mencuci sekolah di Tumpat dan dijangka usaha ini 

akan diteruskan lagi nanti di sekolah lain. 

"Dalam jangka panjang kami berharap dapat 

membantu lagi sekolah-sekolah menyediakan 

bekalan air telaga yang selamat terutamanya yang 

telah tersumbat akibat banjir," kata Hamidi. ï  

Teks: Mohamad Abdullah/Foto: Profesor Dr. 

Hamidi Abdul Aziz 

 

REDAC USM BERUSAHA BANTU UMK

 

PULAU PINANG, 8 Januari 2015 - Pusat Penyelidikan Kejuruteraan Sungai dan Saliran Bandar (REDAC) 

Universiti Sains Malaysia (USM) bersedia membantu Universiti Malaysia Kelantan (UMK) yang dilanda 

banjir baru-baru ini. 

Pengarahnya, Profesor Dr. Nor Azazi bin Zakaria berkata sesuai dengan kepakaran yang ada, REDAC sedang 

merangka cadangan yang bersesuaian untuk membangunkan Fasiliti Pengurusan Air Larian (Stormwater 

Management Facilities) di Kampus UMK Pengkalan Chepa setelah kajian kebolehlaksanaan dibuat. 

"Saya telah meninjau kampus UMK siang tadi bertemu pihak UMK dan kami memerlukan sedikit masa untuk 

membuat penelitian dari segi 

infrastruktur dan persekitarannya, 

namun secara umumnya kami dapat 

melihat keperluan perparitan yang 

lebih sesuai di luar kampus dan kolam 

tadahan dalam kawasan kampus 

namun perlukan kajian mendalam," 

kata Nor Azazi. 

REDAC adalah Pusat Kecemerlangan 

Pengajian Tinggi (HICoE) Teras 

Perkhidmatan Kementerian Pendidikan 

Malaysia. 

Tambah Nor Azazi lagi, pihaknya 

bersedia membantu dari segi 

penyelarasan kepakaran teknikal 

pengurusan air larian yang mesra alam mengambil kira impak pembangunan terhadap alam dan persekitaran 

kesan dari pembangunan yang berlaku. 

"Kami berusaha untuk memberikan cadangan 

pelaksanaan fasiliti air larian yang 

memberikan penyelesaian terkini terhadap 

masalah banjir, perparitan dan masalah-

masalah yang berkaitan agar dapat 

mengurangkan kesan yang dihadapi terhadap 

manusia dan harta benda dengan pengurusan 

bersepadu yang lestari dan tidak 

membebankan," jelas Nor Azazi lagi. 

Antara skop tugas yang dicadangkan ialah 

membuat kajian kejuruteraan dan geoteknik, 

analisis hidrologi dan hidraulik serta reka 

bentuk dan perancangan untuk 

pelaksanaannya bagi tempoh jangka pendek, 

sederhana dan jangka panjang. ï  

Teks: Mohamad Abdullah  

78 SUKARELAWAN SISWA BERSEDIA BANTU MANGSA BANJIR DI PAHANG  

NIBONG TEBAL, 16 Januari 2015 ï 

Seramai 78 orang sukarelawan terdiri 

dalam kalangan pelajar Kampus 

Kejuruteraan bersiap sedia menyertai 

misi pasca banjir di Pahang yang 

memulakan perjalanan mereka pagi 

ini. 

"Ini merupakan misi sukarelawan 

pelajar dari Kampus Kejuruteraan 

pertama dalam membantu mangsa 

banjir yang melanda beberapa negeri 

pada tahun ini dan untuk kali ini kita 

akan memberi tumpuan di kawasan 

Temerlohò, ujar Ketua Unit, Bahagian Hal Ehwal dan Pembangunan Pelajar (BHEPP), Kampus kejuruteraan, 

USM, Puan Nur Akmar Idris ketika memantau persiapan kelengkapan di PUMA semalam. 

"Pihak BHEPP juga akan memastikan 

keselamatan serta kesihatan pelajar yang 

terlibat dalam misi kali ini berada dalam 

keadan baikò, tambah Akmar yang teruja 

dengan semangat dan komitmen yang 

ditunjukkan oleh sukarelawan pelajar 

ini. 

Beliau yang sebelum ini turut serta 

dalam misi sukarelawan staf membantu 

mangsa banjir di Kelantan 

mengharapkan supaya sukarelawan 

pelajar dapat menaman sifat 

keperihatinan, tanggungjawab dan 

memahami keadaan sebenar yang 

berlaku kepada penduduk yang terkesan akibat bencana banjir.   

Sementara itu, Pegawai Kebudayaan, Bahagian Hal Ehwal dan Pembangunan Pelajar (BHEPP), Kampus 

kejuruteraan, Encik Mohd Nur Badri Mohd Nazli selaku ketua misi berkata tumpuan akan diberikan untuk 

membantu pembersihan sekolah-sekolah yang terjejas akibat banjir. 

"Saya berharap semua sukarelawan akan 

mematuhi arahan yang telah ditetapkan dan 

mengambil langkah berjaga-jaga bagi 

mengelak penyakit berjangkit serta menjaga 

kesihatan dan kebersihan diri ketika bertugas 

membantu kerja-kerja pemulihan pasca banjir 

di Pahang ini,ò kata Nur Badri ketika ditemui 

di BHEPP sebelum memulakan perjalanan 

pagi ini. 

"Pihak sekretariat USM akan menyediakan 

face mask, kasut getah dan sarung tangan 

kepada setiap sukarelawan bagi memastikan 

keselamatan mereka semasa melaksanakan 

tugas-tugas pemulihan banjir yang akan bermula esokò, tambahnya lagi. 

Wakil pelajar yang ditemui saudara Amirul Zamanhuri dari Pusat Pengajian Kejuruteraan Bahan dan Sumber 

Mineral yang juga merupakan YDP Sekretariat Kesukarelawan Kampus Kejuruteraan berkata misi ini 

merupakan misi yang bakal memberi cabaran dan ketahanan mental dan fizikal terutamanya kepada para 

pelajar yang belum pernah melaluinya. 

"Saya dan rakan-rakan sangat teruja dan 

bersemangat untuk bersama-sama dalam 

misi ini setelah kami menamatkan 

peperiksaan akhir semester pertama pada 

hari iniô, kata Amirul. 

"Kami sememangnya menanti peluang ini 

dan berharap dapat membantu untuk 

meringankan beban dan kesukaran yang 

dihadapi oleh masyarakat Pahang 

terutamanya sekolah-sekolah yang terlibat 

yang mana sesi persekolahan terpaksa 

ditangguhkan sehinga 19 Januari iniò, 

tambahnya lagi ketika ditemui sebelum bertolak ke Pahang pagi ini. 

Turut sama menyertai misi pada kali ini, tiga orang staf Kampus Kejuruteraan iaitu Penggawa Desasiswa Jaya, 

Dr. Mohamad Hekarl Uzir, Encik Muhamad Fadhli Musa dan Zamri Abd Rani yang masing-masing 

merupakan pemandu dan Pembantu Am Pejabat di Bahagian Hal Ehwal dan Pembangunan Pelajar (BHEPP), 

Kampus kejuruteraan. 

Misi yang akan berakhir pada 19 Januari 2015 ini turut disertai oleh sukarelawan dari Kampus Induk dan 

semua urusan penginapan, penyelengaraan serta urusan pembahagian tugas akan diuruskan oleh sekretariat 

"Bilik Gerakan Operasi Pasca Banjirò yang diketuai oleh Universiti Malaysia Pahang (UMP). 

Teks: Mohd Kamil Ashar / Foto: Shafizan Zookiffli 

TONGGAK APEX FASA II SEJAJAR DENGAN PPPM  

PULAU PINANG, 23 JANUARI 2015 ï 

Tujuh Tonggak Program Pemacuan untuk 

Kecemerlangan (APEX) Universiti Sains 

Malaysia (USM) adalah sejajar dengan Pelan 

Pembangunan Pendidikan Malaysia (PPPM) 

yang dikeluarkan oleh Kementerian 

Pendidikan Malaysia. 

USM mewujudkan tujuh tonggak utama dalam 

APEX Fasa II merangkumi Penyelidikan 

APEX dan Inovasi, Kepimpinan APEX dan 

Program Pembangunan Negara, Perkongsian 

APEX  serta Pengembangan APEX dan Posisi 

yang sejajar dengan PPPM iaitu 

Kecemerlangan Bakat Pendidikan Tinggi, 

Penyampaian Pendidikan Tinggi yang 

Ditransformasi dan Graduan Holistik, Keusahawanan &Seimbang. 

ñBagi Kampus Kejuruteraan, bidang keusahawanan harus dipertingkatkan dalam kalangan pensyarah dan juga 

pasca siswazah serta integrasi di antara bidang kejuruteraan dengan sastera yang agak berkurangan,ò ujar Naib 

Canselor USM Profesor Datoô Dr Omar Osman ketika menyampaikan perutusan tahunan Bersama-sama untuk 

Kecemerlangan Universiti (BUKU 2015) di Kampus 

Kejuruteraan, Nibong Tebal. 

Seramai lebih kurang 1000 orang staf membanjiri dua 

buah auditorium bagi mendengar amanat dan juga 

perutusan tersebut yang menggariskan 115 hasilan 

kecemerlangan melalui lima strategi pacuan 

kecemerlangan dan 25 tindakan pacuan 

kecemerlangan. 

Turut diadakan adalah penyampaian sijil penghargaan 

kepada sukarelawan yang membantu dalam Operasi 

Pasca Banjir di Kelantan dan Pahang baru-baru ini. 

Antara yang hadir ialah Timbalan Naib Canselor (Penyelidikan dan Inovasi), Profesor Datoô Dr Muhamad 

Jantan, Timbalan Naib Canselor (Jaringan Industri dan Masyarakat) Profesor Datoô Dr See Ching Mey dan 

Pengarah Kampus Kejuruteraan, Profesor Dr. Zainal Arifin Mohd Ishak.  




